
Dómi þessum ber að fulinægja innan 8 vikna 
fiá lögbirtingu hans að viðlagði aðför að lögum. 

Mánudaginn 10. júlímánaðar. 

Nr. 11/1905: Björn Jónsson 
gegn 

Lárusi Bjarnason. 

D ó m ur: 
Mál þetta var í héraði höfðað af sýslumanni Lárusi 

H. Bjarnason gegn ritstjóra Birni Jónssyni út af um-
mælum í nafnlausri grein með yfírskriftinni: »Önnur 
valdsmanns fyrirmynd« í 44. tölubl. XXXI. árgangs 
Isafoldar, er út kom 2. júlí 1904, en ummælin, sem 
Björn Jónsson ber ábyrgð fyrir, taldi Lárus Bjarnason 
meiðandi fyrir sig. Málinu var ráðið til lykta með 
gestaréttardómi Reykjavikurkaupstaðar, nppkveðnum 24. 
nóvbr. f. á. á þá leið, að hin atöldu ummæli voru 
dæmd dauð og ómerk, að ritstjóri Björn Jónsson var 
dæmdur fyrir þau til að greiða 50 kr. sekt til lands-
sjóðs, eða til vara til að sæta 12 daga einföldn fangelsi, 
og að hann enn fremur var dæmdur til að greiða 20 
kr. í málskostnað. Þessum dómi hefir ritstjóri Björn 
Jónsson skotið til yfirdómsins með stefnu, útgefinni 22. 
febr. þ. á., og hefir hann gjört þær réttarkröfur, að 
hann verði alsýknaður í málinu fyrir öllum kærum og 
kröfum stefnda, og að stefndi verði dæmdur til að 

greiða málskostnað fyrir báðum réttum eftir mati dómsins. 
Stefndi Lárus Bjarnason hefir af sinni hálfu krafist þess, 
að dómurinn verði staðfestur. 

Ummælin, sem átalin eru í greininni, eru þessi: 
»Þetta ghrpræði, að álykta sakamálsrannsókn gegn hrepps-
nefndaroddvita þessnm, er h a n n elur svo mikið hatur 
til og þarf að hefna sín á« »Það getur engum 
efa bundið verið, að sýslumaður veit, að þar er hann að 
ofsækja saklausan mann, saklausan af öllum glæpunu. 
Það er viðurkent að ummælum þessum er beint að 
stefnda, og er tilefnið til þeirra það, að steíndi, sýslu-
maðurinn í Snæfellsness- og Hnappadalssýslu, ritaði 
hreppsnefndaroddvitanum í Neshreppi innan Ennis, 
prestinum Helga Arnasyni, bréf hinn 13. apríl f. á., 
dvitaði hann harðlega fyrir þverúð þá og óhlýðni, sem 
hann hefði sýnt með því að bera tvær málaleitanir 
beint undir amtmann, þótt hann hafi verið margaðvar-
aður og víttur fyrir slikt áður, og segir svo að lokum: 
»enda verður nú hafin sakamálsrannsókn gegn yður og 
nefndinni fyrir athæfið*. Þetta bréf stefnda styðst við 
ályktun sýslunefndarinnar í Snæfellsness- og Hnappadals-
sýsln á fundi u . apríl f. á., þar sem hún eftirtillögu 
oddvita sins, stefnda, ályktaði að rannsókn skyldi fram fara 
um háttalag hreppsnefndaroddvitans eða hreppsnefndar-
innar í Neshreppi innan Ennis, sem þar er lýst, en þó 
eru þær sakir, sem sýslunefndin i þessu sambandi ber 
á oddvitann og hreppsnefndina, aðrar en þær, sem 
stefndi tilgreindi í bréfi sínu. Sýslunefndin hafði eigi 
heldur að lögum vald til þess að ákveða sakamálsrann-
sókn á hendur oddvita hreppsnefndarinnar. Það verður 
því eigi véfengt, að stefndi hafi sjálfur á sína ábyrgð 
ályktað sakamálsrannsókn á hendur oddvitanum og 

nefndinni. Það varð nú ekkert lir þessari sákamáls-
rannsókn, með því að amtmaður lagði svo fyrir, að 
hún skyldi ekki fram fara. Að þessu leyti eru hin 
átöldu ummæli réttlætt. En þar sem það er sagt, að 
stefndi »ali svo mikið hatnr til og þurfi að hefna sín 
á« lireppsnefndaroddvitanum og það berlega gefið í skyn, 
að þetta hafi ráðið ályktuninni um sakamalsrannsókn, 
og þar sem enn fremur er sagt, að það geti engum efa 
verið bundið, »að sýslumaður viti, að þar er hann að 
ofsækja saklausan mann, saklausan af öllum glæpum«, 
þá verður þessi áburður um, hvað ráðið hafi ályktun 
stefnda og hvað honum hafi verið vitanlegt, eigi talmn 
réttlættur með því sem fram er komið í málinu af hálfu 
áfrýjanda, og verður því að . ómerkja hin átöldu um-
mæli, sem eru mjög ærumeiðandi fyrir stefnda, og láta 
áfrýjanda sæta sekt fyrir þau, samkvæmt ^19. gr. alm. 
hegningarlaga 25. júni 1869, og með því að sektin og 
vararefsingin eigi er of hátt ákveðin i dóminum, sem 
eigi er gagnáfrýjað af stefnda, og málskostnaðarákvæði 
gestaréttardómsins samþykkjast, verður að staðfesta téðan 
dóm í öllum greinum. Málskostnaðar fyrir yfirdómi 
hefir eigi verið krafist af steínda, og fellur hann þannig 
niður. 

Þ v i d æ m i s t i é t t v e r a : 

Gestaréttardómurinn skal vera óraskaður. Mdls-
kostnaður fyrir yfirdómi fellur niður. 

Dóminum skal fullnægja innan 8 vikna frá lög-
birtingu hans að viðlagðri aðför að lögum. 


